
Shri Jagadamba Stuti

శ్రీజగదమ్బాస్తుతిః

ఓం నమః శ్రీజగదమ్బాయై  ।
ఓం విశ్వేశ్వరీ నిఖిలదేవ మహర్షిపూజ్యా

సింహాసనా త్రినయనా  భుజగోపవీతా ।
శఙ్ఖామ్బుజాస్యఽమృతకుమ్భక  పఞ్చశాఖా

రాజ్ఞీ సదా భగవతీ భవతు ప్రసన్నా  ॥ ౧॥
జన్మాటవీ ప్రదహనే  దవ-వహ్ని-భూతా

తత్పాద పఙ్కజరజోగత చేతసాంయా ।
శ్రేయోవతాం  సుకృతినాం భవపాశభేత్రీ

రాజ్ఞీ సదా భగవతీ భవతు ప్రసన్నా  ॥౨॥
దేవ్యా యయా దనుజరాక్షసదుష్ట -చేతో

న్యగ్భావితం చరణనూపురశిఞ్జితేన  ।
ఇన్ద్రాదిదేవ  హృదయం ప్రవికాసయన్తీ

రాజ్ఞీ సదా భగవతీ భవతు ప్రసన్నా  ॥ ౩॥
దుఃఖార్ణవే  హి పతితం శరణాగతంయా

చోద్ధృ  త్య సా నయతి ధామ పరం దయాబ్ధిః  ।
విష్ణుగజేన్ద్రమివ   భీతభయాపహర్త్రీ

రాజ్ఞీ సదా భగవతీ భవతు ప్రసన్నా  ॥ ౪॥
యస్యా విచిత్రమఖిలం  హి జగత్ప్రపఞ్చం

కుక్షో విలీనమపి సృష్టివిసృష్టిరూపాత్   ।
ఆవిర్భవత్యవిరతం చిదచిత్స్వభావం

రాజ్ఞీ సదా భగవతీ భవతు ప్రసన్నా  ॥ ౫॥
యత్పాద పంఙ్కజరజః కణజ ప్రసాదాత్

యోగీశ్వరైర్విగత  కల్మషమానసైస్తత్   ।
ప్రాప్త  పదం జనివినాశహరం పరం సా

రాజ్ఞీ సదా భగవతీ భవతు ప్రసన్నా  ॥౬॥
యత్పాదపఙ్కజ రజాంసి మనోమలాని

సమ్మార్జయన్తి  శివవిష్ణు విరిఞ్చిదేవైః  ।
మృగ్యాన్యఽపశ్చిమతనోః ప్రణుతాని  మాతా

రాజ్ఞీ సదా భగవతీ భవతు ప్రసన్నా  ॥ ౭॥
యత్పాద చిన్తన దివాకర రశ్మిమాలా

చాన్తర్బహిశ్కరణవర్గ సరోజషణ్డమ్  ।
జ్ఞానోదయే  సతి వికాస్య తమోపహర్త్రీ

రాజ్ఞీ సదా భగవతీ భవతు ప్రసన్నా  ॥౮॥
యద దర్శనామృతనదీ మహదోఘయుక్తా

సమ్ప్లావయత్యఖిల  భేదగుహాస్వఽనన్తా ।
తృష్ణాహరా  సుకృతినాం భవతాపహర్త్రీ

రాజ్ఞీ సదా భగవతీ భవతు ప్రసన్నా  ॥౯॥
హంసస్థితా  సకలశబ్దమయీ  భవానీ

వాగ్వాదినీ హృదయ పుష్కర చారిణీయా ।
హంసీవ హంసరజనీశ్వర వహ్నినేత్రా

రాజ్ఞీ సదా భగవతీ భవతు ప్రసన్నా  ॥ ౧౦॥
యాసోమసూర్యవపుషా సతతం సరన్తీ

మూలాశ్రయాత్తడిదివాఽఽవిధరన్ధ్రమీఢయా   ।
మధ్యస్థితా  సకలనాడిసమూహపూర్ణా

రాజ్ఞీ సదా భగవతీ భవతు ప్రసన్నా  ॥ ౧౧॥
చైతన్యపూరిత  సమస్త జగద్-విచిత్రా

మాతృప్రమేయ  పరిమాణాతయా చకాస్తి ।
యాపూర్ణవృత్యహమితి  స్వపదాధిరూఢా

రాజ్ఞీ సదా భగవతీ భవతు ప్రసన్నా  ॥ ౧౨॥
యాచిత్క్రమాక్రమతయా  ప్రవిభాతినిత్యా

స్వాతన్త్ర్యశ  క్తిరమలా  గతభేదభావా ।
స్వాత్మస్వరూప సువిమర్శపరైః  సుగమ్యా

రాజ్ఞీ సదా భగవతీ భవతు ప్రసన్నా  ॥ ౧౩॥

యా కృత్యపఞ్చక నిభాలన లాలసైస్తైః 
సన్దృశ్యతే  నిఖిలవేద్యగతాపి శశ్వత్ ।

సాన్తర్ధృతా  పరప్రమాతృపదం  విశన్తీ
రాజ్ఞీ సదా భగవతీ భవతు ప్రసన్నా  ॥ ౧౪॥

యానుత్తరాత్మని పదే పరమాఽమృతాబ్ధౌ
స్వాతన్త్ర్యశక్తిలహరీవ   బహిః సరన్తీ ।

సంలీయతే వరసతః స్వపదే సభావా
రాజ్ఞీ సదా భగవతీ భవతు ప్రసన్నా  ॥ ౧౫॥

మేరోః సదైవ  హి దరీషువిచిత్రవాగ్భిః
గాయన్తియాం భగవతీ పరివాదినీభిః ।

విద్యాధరా హి పులకాఙ్కిత విగ్రహాః  సా
రాజ్ఞీ సదా భగవతీ భవతు ప్రసన్నా  ॥ ౧౬॥

రాజ్ఞీం  సదా భగవతీం మనసా స్మరామి
రాజ్ఞీం  సదా భగవతీం వచసా గృణామి ।

రాజ్ఞీం  సదా భగవతీం శిరసా నమామి
రాజ్ఞీం  సదా భగవతీం శరణం ప్రదద్యే  ॥ ౧౭॥

రాజ్ఞ్యాః  స్తోత్రమిన్ద  పుణ్యం యః పఠేద్భక్తిమాన్నరః
నిత్యం దేవ్యాః ప్రసాదేన  శివసాయుజ్యమాప్నుయాత్ ॥ ౧౮॥

శ్రీజగదమ్బాస్తుతీ -రాజానక-విద్యాధర-విరచితా
శుభదా బోభూయాత్ ఇతి శివమ్ ॥
జయ దేహాద్రికుఞ్జాన్తర్నికూజఞ్జీవ     జీవక ।
జయ సన్మానసవ్యోమవిలాసివర సారస ॥
Encoded and proofread by Girdhari Lal Koul glkoul.18 at gmail.com

